
				এই পাতাটির মুদ্রণ সংশোধন করা প্রয়োজন। 
VVe ধৰ্ম্মজীবন । ।
রন্ধনশালার উপরে প্রধান মন রাখে না ; শয়নে স্বপনে রন্ধনশালার ধ্যান করে না ; প্ৰধান মনটা সংসারের উন্নতি বিষয়ে থাকে । এইরূপ সংসারে বাস করিতে গেলেই খাইয়া পরিয়া থাকিতে হয়, খাইয়া পরিয়া থাকিবার জন্য অর্থেপাৰ্জন, অর্থ-সংস্থান প্ৰভৃতির প্রয়োজন হয়, সে কাজটাকে যথাসাধ্য আপনাদের অবস্থা ও প্রয়োজনের উপযোগী করিয়া লাও, তাহাতে কাহারও আপত্তি নাই। কিন্তু প্ৰধান মনটা তাহার উপরে না। রাখিয়া আত্মার উন্নতির উপরেই রাখা। এই ভিতরকার কথা । সেই জন্যই বলি, যিনি প্ৰধান মনটা বিষয়সুখে না। রাখিয়া ধৰ্ম্মে রাখিতে পারিয়াছেন তিনিই ধাৰ্ম্মিক ।
এখন প্রশ্ন এই প্ৰধান মনটা ধৰ্ম্মের উপরে থাকে না কেন ? এই প্রশ্ন লইয়াই সাধু মহাজনগণ ব্যস্ত হইয়াছিলেন। ভক্তিপথাবিলম্বিগণ ভাবিলেন। ভগবানে অকপট প্রেম ও ভক্তি অৰ্পিত হইলেই প্ৰধান মনটা ধৰ্ম্মের উপরে পড়িবে। সেই জন্য র্তাহারা ভক্তিকেই শ্রেষ্ঠ পথ বলিয়া অবলম্বন করিলেন । প্ৰকৃত ভক্তি ভিন্ন কেহই মানব-হৃদয়ের গতিকে পরিবৰ্ত্তিত করিতে পারে না। আবার ভক্তি দীনতা-প্রসূত। ভক্তিবিহীন জ্ঞান, ও ভক্তিবিহীন ক্রিয়া অহঙ্কারকে উৎপন্ন করে, রাজসিক ভাবকে প্ৰবল করে। ইহা প্ৰমাণিত সত্য। বৈরাগ্য ও দীনতা দ্বারা মানব-হৃদয় পরিবৰ্ত্তিত হইয়া ভক্তির জন্য উন্মুখ হয়। এই কারণে ভক্তির সাধকগণ উক্ত উভয় ভাবের উদয় করিয়া মানব-হৃদয়কে পরিবর্তিত করিবার প্রয়াস পাইয়াছেন। এবং যে ভক্তির দ্বারা মানব-হৃদয় পরিবর্তিত হয় তদপেক্ষা অল্প ।

